
Naalagaaffiit Peqatigiinni avatangiisit ineriartornerlu, UNCED, Rio de Janeiro-mi 1992-mi 
Agenda 21 aqqutigalugu akuerineqartoq Piujuaannartitsineq tunngavigalugu 
ineriartortitsinissap Kalaallit Nunaannit malinneqarsimaneranik killiffilersuisussamik kiisalu 
Kalaallit Nunaanni piujuaannartitsineq tunngav igalugu ineriartortitsinerup qanoq 
siuarsarneqarsinnaaneranut siunnersuusiortussamik Pisortaqarfinnit assigiinngitsuneersunik 
inuttalimmik ataatsimiititaliamik Naalakkersuisut ulloq 1. januar 2013 aallarnerfigalugu 
sulilersussamik ataatsimiititalioqqullugit Naalakkersuisut peqquneqarnissaannik Inatsisartut 
aalajangiiffigisassaattut siunnersuut.  
(Inatsisartunut ilaasortaq Andreas Uldum, Demokraatit) 

 
 

Akissuteqaat 
(Aningaasaqarnermut Naalakkersuisoq) 
 

Aappassaaneerneqara 
 
Sanaartugassanut Avatangiisinullu Ataatsimiititaliaq siunnersuummik sukumiisumik 
suliarinnissimaneranut qujassuteqarfigerusuppara. Naalakkersuisut ataatsimiititaliap oqaaseqaatai 
tusaatissatut tiguaat, taassumalu saniatigut ataatsimiititaliap apeqqutai eqqakkanut pilersaarummut 
tunngassuteqartut piaartumik allakkatigut akineqarnissaat oqaatigissallutigu. 
 
Taassuma saniatigut Naalakkersuisut ataatsimiititaliami amerlanerussuteqartut Naalakkersuisunut 
allannguutissatut siunnersuummik akuerisassanngortitseqqusillutik inassuteqaataannut qujapput. 
 
Taamatut oqaaseqarlunga siunnersuut Inatsisartunut suliarineqartussanngorlugu ingerlatippara. 
 
 


